
«Տրանսպորտային միջոցները որպես նվիրատվություն ընդունելու, հետ վերցնելու, ամրացնելու և անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
[bookmark: _GoBack]ՀՀ վարչապետի աշխատակազմի № 02/18.5/17059-2025 գրությամբ հանձնարարվել է շրջանառել իրավական ակտի նախագիծ, քանի որ «Կառավարական առանձնատների տնտեսություն» ՊՈԱԿ-ին /այսուհետ՝ Կազմակերպություն/ սեփականության իրավունքով պատկանող թվով երկու տրանսպորտային միջոցները՝ GAZ32213-224 մակնիշի 761 LV 61 հաշվառման համարանիշի միկրոավտոբուսը (ձեռքբերման տարեթիվը՝ 2004թ.) և VAZ21214-027-40 մակնիշի 376SS60 հաշվառման համարանիշի մարդատար ավտոմեքենաները շահագործվում են սահմանված նորմերի գերազանցումով, ֆիզիկապես մաշված են և դրանց հետագա շահագործումը արդյունավետության տեսանկյունից համարվում է ոչ նպատակահարմար։ Առաջարկվել է վերոնշյալ տրանսպորտային միջոցները հետ վերցնել և Կազմակերպությանը ամրացնել TOYOTA HIACE 2.7 մակնիշի 048 HH 01 համարանիշի և TOYOTA CAMRY մակնիշի (հիմք ընդունելով «Գնահատման գործունեության մասին» ՀՀ օրենքի 13-րդ հոդվածի 5-րդ մասը՝ տրանսպորտային միջոցի սկզբնական և հաշվեկշռային  արժեքները բացակայում են, քանի որ գույքը ՀՀ ՏԿԵՆ պետական գույքի կառավարման կոմիտեին (այսուհետ՝ Կոմիտե է փոխանցվել գաղտնի ընթացակարգով 004UU90 համարանիշի տրանսպորտային միջոցները։
ՀՀ արդարադատության նախարարությունը 25.06.2025թ․ N /19․1/28386-2025 գրությամբ դիմել է Կոմիտեին  վերջինիս ենթակայության՝ Պրոբացիայի, Քրեակատարողական և հարկադիր կատարումն ապահովող ծառայություններին ամրացված, ֆիզիկապես մաշված տրանսպորտային միջոցները ՀՀ կառավարության 30․01․2025թ․ թիվ 92-Ա որոշմամբ հաստատված հավելվածից Կոմիտեին փոխանցված տրանսպորտային միջոցներով փոխարինելու առաջարկով
ՀՀ ներքին գործերի նախարարությունը թիվ 49/12/7628-25 գրությամբ դիմել է Կոմիտեին՝ ՀՀ ՆԳՆ ոստիկանության զորքերի ծառայողամարտավարական գործունեությունն իրականացնելու համար թվով 30 տրանսպորտային միջոցները ՀՀ ՆԳՆ հաշվեկշռին փոխանցելու նպատակով ՀՀ կառավարության որոշման նախագիծ շրջանառելու խնդրանքով։
        Վայոց Ձորի մարզպետի աշխատակազմից 04․07․2025 թվականի գրությամբ դիմել են ՀՀ Վարչապետի աշխատակազմին, որով հայտնել են, որ Մարզպետի աշխատակազմի բոլոր վարչությունները և բաժինները գրեթե ամենօրյա այցեր են կատարում մարզի համայնքներ, մեկ հերթապահ ավտոմեքենայով անհնար է ապահովել նշված այցերը, մարզպետի աշխատակազմի աշխատանքները արդյունավետ կազմակերպելու նպատակով առաջարկվել է ՀՀ Վայոց ձորի մարզպետի աշխատակազմին տրամադրել ևս մեկ ծառայողական ավտոմեքենա : ՀՀ Վարչապետի աշխատակազմից 16․07․2025 թվականի թիվ 02/16.32/23323-2025 գրությամբ առաջարկվել է քննարկել վերոնշյալ հարցը և առաջարկություն ներկայացնել։
   Ի կատարումն ՀՀ վարչապետի աշխատակազմի № 02/18.5/31360-2025  հանձնարարականի Նախագիծը լրամշակվել է, նախատեսվել է 2 տրանսպորտային միջոց հետ վերցնել ՀՀ վարչապետի աշխատակազմից ամրացնել ՀՀ ՏԿԵՆ պետական գույքի կառավարման կոմիտեին, իսկ ՀՀ ՏԿԵՆ պետական գույքի կառավարման կոմիտեին ամրացված 2 տրանսպորտային միջոց հետ վերցնել և ամրացնել ՀՀ վարչապետի աշխատակազմին։
Հարկ է նշել, որ պետական մարմիններին տրամադրվող տրանսպորտային միջոցները հատուկ և գործառնական նշանակության են։ Միաժամանակ հայտնում ենք, որ ներկայումս ՏԿԵՆ պետական գույքի կառավարման կոմիտեում շրջանառվում է ՀՀ կառավարության որոշման նախագիծ 28.09.2023թ․ թիվ 1666-Ն որոշման /այսուհետ՝ Որոշում/ մեջ փոփոխություններ կատարելու վերաբերյալ, որտեղ նախատեսվում է սահմանել դրույթ, որտեղ յուրաքանչյուր մարմին Կառավարության հաստատմանն է ներկայացնելու իր կողմից հատուկ և գործառնական նշանակության տրանսպորտային միջոցների սահմանաչափը։ 
Ելնելով վերոգրյալից՝ Կոմիտեն մշակել է «Տրանսպորտային միջոցները որպես նվիրատվություն ընդունելու, հետ վերցնելու, ամրացնելու և անհատույց օգտագործման իրավունքով ամրացնելու մասին»  ՀՀ կառավարության որոշման նախագիծ։
«Տրանսպորտային միջոցները որպես նվիրատվություն ընդունելու, հետ վերցնելու, ամրացնելու և անհատույց օգտագործման իրավունքով ամրացնելու մասին»  Հայաստանի Հանրապետության կառավարության որոշման նախագծի ընդունման դեպքում պետական բյուջեում ծախսերի ավելացում կամ նվազեցում չի նախատեսվում: 
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։  


